
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
S do সাহিত্য-পরিষদ পত্রিকা । কাৰ্ত্তিক
ইংরেজী ইতিহাসপাঠে মনোযোগী হইয়াছিলেন, সেই ইতিহাস তাঁহাকে জাতীয় ইতিহাসের মহত্ত্বরক্ষায় নিয়োজিত রাখিয়াছিল । তিনি বিদেশীয় জ্ঞান-ভাণ্ডারের সহিত স্বদেশীয় জ্ঞান-ভাণ্ডারের তুলনা করিয়া, অধঃপতিত আত্মজাতিকে জাতীয় ভাবে শক্তিসম্পন্ন করিবার জন্যই আত্মোৎসর্গ করিয়াছিলেন । তাহার স্বদেশী-হিতৈষিতা, তাহার স্বজাতি-প্রিয়তা, তাহার কৰ্ত্তব্য বুদ্ধি এইরূপ বলবতী ছিল । তিনি প্রথমে সংস্কৃত শিখিতে প্ৰবৃত্ত হয়েন, কিন্তু কোনও সংস্কৃত শ্লোক বা সংস্কৃত ব্যাকরণের কোন ও সুত্র তাঁহার মুখ হইতে বহির্গত হয় নাই। তিনি শেষে ইংরেজী শিখিতে আরম্ভ করেন । ইংরেজীতে তাহার অসামান্য অভিজ্ঞতা জন্মে। কিন্তু অভিজ্ঞতা-গৰ্ব্বে স্ফীত হইয়া, তিনি সংস্কৃত বা বাঙ্গালার প্রতি অবজ্ঞা প্ৰকাশ করেন নাই। প্ৰথমে যে বিষয়ের সাধনায় তাহার সিদ্ধিলাভ হয় নাই, শেষে সেই বিষয়ই তাঁহার জীবনসৰ্ব্ব স্ব হইয়া উঠে । তিনি সেই বিষয়েই অসাধারণ দূর-দর্শিতার পরিচয় দিয়া, শিক্ষিত সম্প্রদায়কে বিন্মিত করিয়া তুলেন । ংস্কৃতি ও বাঙ্গালার সমক্ষে তাহার ইংরেজী শিক্ষাভিমান সঙ্কুচিত হইয়াছিল। তঁহার জাতীয় ভাব-প্রবাহের প্রখর বেগে বিজাতীয় ভাবের সঙ্কীর্ণ পঙ্কিলী-প্রবাহ একবারে শক্তিশূন্য হইয়াছিল। র্যাহারা ইংরেজী ভাষায় শিক্ষিত হইয়া, লোক-সমাজে আপনাদিগকে কৃতবিদ্য বলিয়া পরিচিতৃ করিতে ইচ্ছা করেন,সভাস্থলে ইংরেজী ভাষায় জলদগম্ভীর স্বরে বক্তৃতা করিয়া, পাশ্চাত্য ভূখণ্ডের লোকশিক্ষা, সমাজতত্ত্ব, রাজনীতি প্ৰভৃতির রহস্যভেদ করিয়া থাকেন, এবং পাশ্চাত্য শিক্ষাঘটিত সমস্ত বিষয়ের মৰ্ম্মোদঘাটন করিয়া আপনাদের অপূৰ্ব্ব জ্ঞান-সম্পদের জন্য আপনারাই আপনাদিগকে কৃতাৰ্থ বোধ করেন, ভূদেব তঁহাদের ন্যায় শিক্ষিত হয়েন নাই। তঁাহারা সমস্ত বিষয়ই পাশ্চাত্যভাবে দর্শন করেন। কিন্তু ভূদেব স্বদেশের কোন বিষয়ে—স্বকীয় সমাজের কোন স্তরে পাশ্চাত্যভাবের রেখাপাত করিতে প্ৰস্তুত হয়েন নাই । তিনি যেরূপ ইংরেজীতে সুপণ্ডিত ছিলেন, সেইরূপ সংস্কৃত শাস্ত্রেও অভিজ্ঞতা লাভ করিয়াছিলেন ; যেরূপ ইংরেজ সমাজের তত্ত্ব জ্ঞা হইয়াছিলেন, সেইরূপ স্বদেশীয় সমাজেরও অন্তস্তলে প্ৰবেশ করিয়াছিলেন। ইংরেজের জাতীয় প্রকৃতির সহিত আপনাদের জাতীয় প্রকৃতি মিলাইয়া লওয়াই তাহার উদ্দেশ্য ছিল। ইংরেজের নিকটে যাহা কিছু শিখিলে, আপনাদের জাতীয় সমাজের সঞ্জীবনী শক্তির বৃদ্ধি হইতে পারে, তিনি স্বদেশীয়দিগকে তাহাই শিখিতে উপদেশ দিয়া, ছিলেন। কিন্তু সকল বিষয়েই ইংরেজসমাজের অনুকরণে র্তাহার যার পর নাই বিরাগ ছিল। তিনি আপনাদের জাতীয় সমাজের স্থিতিসাধন জন্য ইংরেজের নিকটে ভিক্ষাপ্রাপীী হয়েন নাই, উহার শক্তিসঞ্চারের জন্যও সর্বাংশে ইংরেজের মুখপ্ৰেক্ষী হইয়া থাকেন নাই। এ বিষয়ে আপনাদের অনন্তরত্বের আকার শাস্ত্রই তঁাহার অবলম্বনীয় BS LDDS BDBDS DBBD DDBS DBDB BB DBDBDBD BBBS BBB DDDD DDD আপাপবিদ্ধ হিন্দুত্ব রক্ষার জন্য তিনি হিন্দুশাস্ত্রেরই উপদেশ গ্ৰহণ করিয়াছিলেন। } ܓܠܐ

		 এই পাতা শেষ সম্পাদিত হয়েছে ১২:২৫টার সময়, ৩ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

